NAZIOMETROA
5 URTEKO IBILBIDEA

Zein bilakaera izan du euskal jendarteak bost urte hauetan?

Kaixo,

Naziometroa euskal burujabetzaren barometroa aitzindaria da. Bere izaerako
barometro bakarra da, euskal herritarrek burujabetzaren eta honekin zerikusia duten
gaien inguruan dituzten iritziak neurtu eta aztertzea baitu helburu. Nazionala ere
bada, euskal lurralde zein eremu administratibo guztiak barnebiltzen ditu eta,
ikuspegi orokorraz gain, eremuz eremu burujabetzaren nondik norakoak neurtzen
laguntzen du.

Tresna horren bitartez Euskal Herrian herritarrek burujabetza, autogobernua,
independentzia eta horiek zeharkatu ditzaketen gaien inguruko herritarren iritzi eta
hautemateak aztertzen ditugu. Azken bost urteotan, ehunka galderaren bitartez,
gure jendarteak nola pentsatzen duen ezagutzeko tresna bihurtu da, eta aldi
berean, garai bakoitzeko kezka eta lehentasunen ispilu.

Inkestek agerian utzi dute euskal jendartea aldaketa eta erronka handien aurrean
dagoela: nortasun kolektiboaren bilakaera, autogobernuaren etorkizuna, gazteen
ikuspegi berrituak, immigrazioaren eta integrazioaren inguruko jarrerak, edota euskal
estatua bezalako gaiek garrantzi berezia hartu dute.

Testuinguru honetan, hausnarketa partekatua egiteko jardunaldi berezia antolatu
dugu. Urriaren 27an izango da, Bilboko Bizkaia Aretoan, eta bertan azken bost
urteetako datuak aurkeztu, joera nagusien irakurketa partekatu eta etorkizunari
begirako gakoak eztabaidatuko ditugu.

Bertan elkar ikustea espero dugu.

Adeitasunez,

